
Пресс-тур аввалида журналистлар Ну-
рафшон шаҳрида ташкил этилган 1055 
қисқа рақамли тезкор диспетчерлик хиз-
мати фаолияти билан танишишди. Вилоят 
ҳокими топшириғи билан Уй-жой коммунал 
хизмат кўрсатиш бошқармаси қошида йўл-
га қўйилган тезкор диспетчерлик хизматида 
айни вақтда 15 нафар оператор 24 соат 
мобайнида узлуксиз ишламоқда.

Ўтган йиллар мобайнида уй-жой коммунал 
хизматлари сифати ошиб бориши туфай-

ли жойлардаги муаммолар бартараф этилмоқда. 
Вилоятимиздаги кўп қаватли уйларда амалга 
оширилаётган куз-қиш мавсумига тайёргарлик 
жараёни ҳамда иссиқлик таъминоти бўйича уй-
жой коммунал хизмат кўрсатиш соҳасидаги янги-
ликлар билан яқиндан танишиш мақсадида ОАВ 
вакиллари учун пресс-тур ташкил этилди.

Кеча Халқ депутатлари Тошкент вилояти ҳамда туман 
ва шаҳар кенгашларининг  бўшаб қолган ўринга Ўзбекис-
тон Рес публикаси Олий Мажлиси Сенати аъзоси сайлови 
бўйича қўшма мажлиси бўлиб ўтди. Уни Марказий сай-
лов комиссиясининг раиси З. Низамходжаев очди.
Қўшма йиғилишда вилоят давлат ҳокимияти вакиллик органла-

ри депутатларининг кўпчилик овози билан Тошкент вилояти ҳоки-
ми Даврон Ҳидоятов Олий Мажлис Сенати аъзоси этиб сайланди.

Қўшма йиғилишда Д. Ҳидоятов сўз олиб, юксак ишонч учун  
миннатдорлик билдирди.

Вилоят раҳбарини бундай юксак мартаба билан самимий 
қутлаймиз ва масъулиятли вазифада улкан муваффақият лар 
тилаймиз.

Тошкент вилоятидан 
Сенат аъзоси сайланди

Мустақиллигимизнинг 30 йиллиги арафаси-
да Ўрта Чирчиқ тумани марказида ташкил 

этилган "Уч авлод учрашуви" кўнгилларга чин 
маънода шодлик улашди.

Уч   авлод
гурунглари

Тадбирга туманда узоқ йил-
лар самарали меҳнат қилиб, 
айни дамда кексалик гаштини 
сураётган фахрийлар, шунинг-
дек, бугунги кунда туман рав-
нақига ҳисса қўшаётган фаол-
лар ва ёшлар таклиф этилди.

Учрашувда сўзга чиққан 
туман ҳокими Олимжон Нур-
матов барчани Мустақиллиги-
мизнинг 30 йиллиги байрами 
билан қутлаб, сўнгги уч-тўрт 
йилда туманда 19 та кўп қа-
ватли замонавий уй фойда-
ланишга топширилгани, 7 та 
мактабгача таълим ташкилоти 
янгидан қурилиб, 14 та боғ-
ча капитал таъмирланганини 
таъкидлади. 

Ҳақиқатан ҳам бугунги кун-
да туман катта қурилиш май-
донига айланган. Жумладан, 
“Қайтмас”, “Кучлук”, “Бурга-
лик” ва “Бектемир” ҳудудлари-
да жоме масжидлари қурил-
моқда, 36 километр ичимлик 
суви тармоғи тортилди ва бу 
борадаги ишлар жадал давом 
этяпти.

“Ўртасарой”, “Кучлук”, “Гул-
зор” маҳаллалари аҳолиси бир 
неча ўн йиллардан бери табиий 
газ орзуси билан яшарди. Ҳо-
зирги кунда 25 километр янги 
газ қувурлари тортилиб, ушбу 
маҳаллалар тармоққа уланди. 
Шунингдек, 33 та трансформа-

тор янгиланди, 2 минг 86 дона 
симёғоч замонавий темир-бе-
тон устунларга алмаштирилди, 
105 километр электр линияси 
соз ҳолга келтирилди.

Учрашувда уч авлод вакил-
лари туманнинг босиб ўтган 
шонли йўли, келгуси режалар 
ҳақида дилдан гурунглашишди. 
Бир гуруҳ меҳнат фахрийлари 
ёшларга ўз тилакларини бил-
диришди. Ёшлар эса яратила-
ётган имкониятлардан миннат-
дор эканликларини айтишди.

– Учрашув биз учун маҳо-
рат дарси бўлди, – дейди 
тумандаги 72-умумтаълим 
мактаби битирувчиси Наси-
ба Бўриева. – Жорий йилда 
"Westministr", "Vebster", "Akfa" 
олийгоҳларига ўқишга қабул 
қилиндим. Албатта, эришаёт-
ган ютуқларимизда устозлари-
мизнинг ўрни катта. Келажак-
да яхши мутахассис бўлиб, 
Ватанимиз олдидаги бурчи-
мизни адо этамиз.

Кечгача давом этган тад-
бирда қизғин суҳбатлар санъ-
аткорларнинг куй-қўшиқлари-
га уланди. Туман ҳокимлиги 
томонидан меҳмонларга эсда-
лик совғалари берилди.

Нигора ЭРКИНБОЕВА,
/Тошкент ҳақиқати/

Аброр ЭСОНОВ
олган сурат

“ТАДБИРКОРЛИКНИ ЖАДАЛ ВА ЯНАДА КЕНГ РИВОЖ ЛАНТИРИШ УЧУН
БАРЧА ШАРОИТЛАРНИ ЯРАТИШ – ЭНГ МУҲИМ ВАЗИФАМИЗДИР.”

Шавкат МИРЗИЁЕВ,
Ўзбекистон Республикаси Президенти

"ФИДОЙИ  ТАДБИРКОРЛАРНИ

БИЗ ДОИМО БОШИМИЗГА 

К¯ТАРАМИЗ!"
Жорий йилнинг 20 августида Халқаро анжуманлар саройида Ўзбекис-

тон Республикаси Президенти Шавкат Мирзиёевнинг мамлакатимиз 
тадбиркорлари билан очиқ мулоқоти бўлиб ўтди. Бундай шаклдаги учрашув 
Ватанимиз тарихида илк бор ўтказилди. Унда Янги Ўзбекистондаги ислоҳот-
лар ва ўзгаришларга бефарқ бўлмай, ташаббус ва фаоллик кўрсатаётган тад-
биркорлардан 600 нафари бевосита иштирок этган бўлса, 1 минг 800 нафари 
ҳудудларда, 8,5 минг нафари туман ва шаҳар студияларида, жами 10 мингдан 
ортиқ ишбилармонлар қатнашди. 

Учрашувда вилоятимиз тадбиркорларининг 8 нафари республикамизнинг экс-
порт салоҳиятини ошириш, янги иш ўринлари яратиш, бюджет барқарорлигини таъ-
минлашга муносиб ҳисса қўшаётгани билан эътироф этилди. Нафақат улар, балки 
мамлакатимизнинг барча тадбиркорлари Юртбошимизнинг эътиборидан мамнун. 
Давлатимиз раҳбари билан учрашишга муяссар бўлган тадбиркорларнинг 
мулоқотдан кейинги фикр-мулоҳазалари билан қизиқдик. 2

В И Л О Я Т  Б Ў Й Л А Б
ЧИРЧИҚ шаҳар ҳокимлиги, маҳалла ва оилани қўл-

лаб-қувватлаш бўлими ҳамда тижорат банклари ма-

съуллари томонидан  34 та маҳалла фуқаролар йиғин-

ларида “Темир дафтар”га 

рўйхатга олинган 226 ои-

ланинг 549  нафар фар-

зандига жами 274 милли-

он 500 минг сўм нақд пул 

топширилди.

ЗАНГИОТА тумани ҳокими Абдиваҳоб Тами-

каев томонидан халқ таълими тизимини ривож-

лантиришдаги ислоҳотлар ва белгиланган ва-

зифаларнинг ижросини таъминлаш мақсадида  

мактабларга 300 миллион сўмлик мусиқа асбобла-

ри, 550 миллион 880 минг 

сўмлик спорт инвентар-

лари  олиб берилди. Шу-

нингдек, 296 миллион сўм-

лик 15 минг 851 дона 120 

номдаги бадиий адабиёт-

лар совға қилинди.

ЯНГИЙЎЛ тумани Тиббиёт бирлашмасига Рос-

сия давлатидан профессор ва шифокорлар ке-

лишди. Улар коронавирус билан касалланган оғир 

аҳволдаги беморларнинг ҳолатини ўрганиб, аниқ 

ташҳис асосида керакли муолажаларни ўтказиш-

моқда. Келгусида вилоят шифокорлари ҳам маз-

кур тавсиялар билан ишлаши режалаштирилган.

ОЛМАЛИҚ шаҳрида участка сайлов комиссияси 

аъзолари учун 14 кунлик ўқув семинари ўтказилмоқда.

Семинарда аъзоларнинг сайлов қонунчили-

ги ва сайловда замонавий 

ахборот технологиялари-

ни қўллаш бўйича назарий 

билимлари ҳамда амалий 

кўникмаларини оширишга 

қаратилган машғулотлар ўт-

казилмоқда.

ТОШКЕНТ туманидаги “Зуҳринисо” маро-

симлар уйида "Уч авлод учрашуви" бўлиб ўтди. 

Меҳнат фахрийлари, турли соҳа вакиллари ва 

ёшлар таклиф этилган учрашув дилкаш суҳбат-

лар, эл суйган санъаткорлар ижросидаги куй-қў-

шиқлар билан давом этди. Меҳмонларга эсдалик 

совғалари топширилди.

“ЖЭК” ЎРНИГА “БСК”
Қай бири афзал?

САЙЛОВ ҲУҚУҚИ:
МИЛЛИЙ ªОНУНЧИЛИК ВА 
ХАЛªАРО СТАНДАРТЛАР

Ўзбекистонда сайлов ҳуқуқининг асосий манбаси Ўзбе-
кистон Республикаси Конс титуцияси бўлиб, унинг 32, 77, 
90 ва 117-моддалари сайловларни ташкил этиш ва ўтка-
зишга бағишланган. Чунончи, Асосий қонуннинг 32-мод-
дасига кўра, Ўзбекистон Республикасининг фуқаролари 
жамият ва давлат ишларини бошқаришда бевосита ҳамда 
ўз вакиллари орқали иштирок этиш ҳуқуқига эгадир. Ўзбе-
кистон Республикаси Конституциясининг 117-моддасига 
кўра, Марказий сайлов комиссиясига конституция-
вий мақом берилди ва бу орган ўз фаолиятини 
доимий асосда амалга оширади.

Пировард мақсадимиз 
бўлмиш демократик 

ҳуқуқий давлат қуриш ва эркин 
фуқаролик жамиятини барпо 
этишда сайловлар асосий ме-
зон ролини ўйнайди. Эркин 
сайловлар орқали фуқаролар 
ўзлари муносиб деб билган 
шахсни Президент лавозими-
га, парламентга ёки маҳаллий 
давлат вакиллик органларига 
депутат сифатида сайлайди, 
давлат бошлиғи ва давлат  ҳо-
кимияти вакиллик органлари-
ни ташкил этишда бевосита 
иштирок этади.

Шукуҳ



(Давоми. Бошланиши 1-саҳифада)

Округ сайлов комиссиясидаҲамкорлик

Вилоят ҳокими Даврон Ҳидоятов “Сhina 
civil engineering construction corporation” 

–  Хитой қурилиш муҳандислик қурилиш 
корпорация сининг Ўзбекис тондаги Бош вакили 
Ван И билан учрашди.

САЙЛОВ ҲУҚУҚИ:

МИЛЛИЙ ªОНУНЧИЛИК ВА ХАЛªАРО СТАНДАРТЛАР

САЙЛОВ УЧАСТКАЛАРИ:
ТАЙЁРГАРЛИКНИНГ МУ²ИМ БОСªИЧИ

Унда томонлар ўзаро 
ҳамкорлик масалалари 
юзасида фикр алмашди. 
Ўз навбатида Ван И Тош-
кент вилоятининг кенг им-
кониятлари борасида илиқ 
фикрларини билдирди.

Вилоят раҳбари меҳ-
монларга йирик инфра-
тузилма лойи ҳалари, 
жумладан, автомобиль 
йўллари, кўприклар, сув 
таъминоти ва канализа-
ция иншоотларининг ҳо-
латини яхшилаш юзаси-
дан кўзда тутилган ишлар 
ҳақида маълумот берди.

Суҳбат давомида Хи-
той корпорациясининг 

Ўзбекистондаги Бош ва-
кили Ван И бу каби қури-
лиш лойиҳалари бораси-
да ҳамкорлик таклифини 
билдирди.

Мазкур корпорация Хи-
тойнинг йирик давлат кор-
хоналаридан бири бўлиб, 
90 дан ортиқ мамлакат ва 
минтақаларда ўз фаоли-
ятини олиб боради. Таш-
килотда инфратузилма 
объектларини лойиҳалаш 
ва қуришда энг юқори ма-
лакага эга мутахассислар 
фаолият олиб боради.

Саҳобиддин РУСТАМОВ
олган сурат

Анвар ХАЛМУРЗАЕВ,
Оққўрғон туманидаги
“Legumes” МЧЖ раҳбари:
– Учрашувда Президентимизнинг: “Такрор 

ва такрор айтаман, ишнинг кўзини биладиган, 
одамларга меҳнат қилиш ва даромад топишга 
шароит яратадиган, ватанпарвар ҳамда фидойи 
тадбиркорларни биз доимо бошимизга кўтара-
миз. Бу Президент талаби ва бошлаган ислоҳот-
ларимизнинг асл мазмунидир”, дея билдирган 
юксак ишончидан жуда қувондим. Дарҳақиқат, 
ҳозир тадбиркорлик қиламан,  деган инсон учун 
барча эшиклар очиқ. Давлат томонидан турли 
имтиёзлар ҳам бериляпти.

Дастлаб Самарқанд давлат чет тиллар инсти-
тутини, кейинчалик  Самарқанд давлат иқтисодиёт 
ва сервис институтини тамомлаб,  2008-2012 йил-
лар Лондон шаҳрида бизнес ва бизнесни бошқа-
риш соҳаси бўйича ҳам таҳсил олганман. Ўшанда 
хориж мамлакатларида турли маҳсулотлар 
экспорт-импорт қилинишини кўриб,  мен ҳам 
шундай тадбиркор бўлишни ният қилгандим.  

Бизнес фаолиятимни 2017 йилда бошла-
дим. МЧЖ шаклидаги  “LEGUMES” қўшма 
корхонамиз асосан дуккакли маҳсулотларни 
қайта ишлаб, экспорт қилади.  2018 йилда 
Жанубий Корея инвесторлари билан ҳам-
корликда  Туркия давлатидан дуккакли маҳ-
сулотларни қайта ишловчи тўлиқ линиядан 
иборат ускуналар олиб келиб, ўрнатдик. Ҳо-
зирги кунда тайёр маҳсулотларимизни Хи-
той, Жанубий Корея, Малайзия, Индонезия, 
Ҳиндистон каби мамлакатларга экспорт қила-
миз. Корхонамиз бир йилда 3000-4000 тонна 
дуккакли маҳсулотни қайта ишлаш қувватига 
эга. Йиллик экспорт ҳажми эса 2-2,5 миллион 
АҚШ долларига тенг. Бундан ташқари, кўплаб 
маҳаллий аҳолини иш билан таъминладик. 
Мавсумга қараб қўшимча ишчиларни ҳам 
жалб қиламиз.  

Эътиборлиси, ҳозирги кунда корхонамиз Хитой-
нинг ягона ер ёнғоқ экспортёри.  Мазкур давлатга 
мошни ҳам биринчилардан  экспорт қилганмиз. 
Жорий йил охирига қадар  5000 тонна мош ва 7000 
тонна ер ёнғоқ экспорт қилишни режалаштирган-
миз.

Давлатимиз раҳбари томонидан “Энг яхши 
экспортёр” сифатида эътироф этилганим, мус-
тақиллигимизнинг 30 йиллик тўйига энг яхши совға 
бўлди. Юксак эътибордан мотивация олиб, жамоа-
миз билан бундан ҳам яхши натижаларга эришиш-
га ҳаракат қиламиз.

– Корхонамизни 2016 йил январь ойи-
да Бекобод туманидаги Мавлонов ҳуду-
дида ташкил этдик. Асосан янги мева ва 
сабзавотларни Россия ҳамда МДҲ давлат-
ларига экспорт қиламиз. Ҳозирги вақтда 
агрофирмада айсберг, брокколи, ромена 
салатларининг бир неча тури етиштирил-

моқда. Экспорт салоҳиятини янада оши-
риш мақсадида жами 177,55 гектар ер 
майдони ажратилган. Бундан ташқари, 
мева ва сабзавотларнинг янги турларини 
етиштириш ва сифатини яхшилаш мақса-
дида, вилоятда биринчилардан бўлиб, 60 
гектар майдонда томчилатиб суғоришнинг 
инновацион усулини жорий этдик. Сўнгги 
беш йил мобайнида қарийб 8 минг тонна 
мева-сабзавот маҳсулотлари (сал кам 12 
миллион АҚШ долларилик)   экспорт қи-
линди.

Янгиликлардан бири, вакуумли қадоқда 
пиширилган сабзавотларни ишлаб чиқа-
риш линиясини ташкил этдик. Ушбу қадам 
жамиятимизга тўлиқ ишлаб чиқариш цик-

лига эга бўлиш имконини беради. Жараён 
экинни етиштиришдан тортиб, уни тайёр-
лаш, қадоқлаш ва Россия Федерацияси-
даги чакана савдо тармоқларига етказиб 
беришдан иборат. Янги маҳсулотларнинг 
сифатини максимал даражада ошириш 
мақсадида дала шароитида вакуумли 
совутгич билан жиҳозланган совутиш хо-
наси қурилган, бу маҳсулотдаги ортиқча 
намликни чиқариб ташлаш имконини бе-
ради. Режага кўра,  жорий йилда  энг сўнг-
ги русумли технология билан жиҳозланган 
ишлаб чиқариш цехи фаолиятини бошлай-
ди. Натижада, Европа бозорлари талабига 
мос маҳсулотлар экспортини йўлга қўямиз. 
Мазкур цехда йигирмадан ортиқ иш ўрни 
яратилади.

Айни вақтда корхонамизда 80 нафар-

дан ортиқ  маҳаллий аҳоли бандлиги 
таъминланган. Тадбиркор янгиликка ин-
тилувчан, яратувчан шахс бўлиши лозим. 
Президентимиз билан учрашувни катта 
ҳаяжон билан кутгандик.  Жонли мулоқот 
ўйлаганимиздан ҳам юқори даражада бўл-
ди. Бизни ўйлантираётган банк, кредит, 
экспорт, транспорт каби масалалар билан 
боғлиқ муаммолар ҳақида саволлар тай-
ёрлагандик. Аммо Юртбошимиз дилимиз-
дагини айтмасимизданоқ топиб гапирди-
лар, саволларга ўрин қолмади.

Учрашувдан сўнг олдимизга янги мақ-
садларни қўйдик. Бор кучимизни халқимиз 
дастурхони тўкин-сочин бўлиши ва дунё 
бозорини заминимизда етиштирилган маҳ-
сулотлар билан забт этиш йўлида сарф-
лаймиз.

– Мустақиллигимизнинг 30 йиллиги байрами арафасида Прези-
дентимиз билан учрашиб, мулоқот қилганимиз биз – тадбиркорлар 
учун ажойиб совға бўлди. Давлатимиз раҳбарининг  учрашувдаги 
сўзлари келажакка ва олдимизга қўйган улкан мақсадларимизга 
ишончимизни оширди. 

Тадбиркорлигимни бошлаганимда ичимда қўрқув бор эди. 
Эплай оламанми, йўқми, деб чўчиганман. Ишимни бир йил деган-
да йўлга қўйдим. Мана кўриб турибсизки, эндиликда тадбиркорли-
гим “гуллаб кетди”.

“Ишбилармон, мардлик ва шижоат соҳиби, азми қатъий, тад-
биркор ва ҳушёр бир киши минг-минглаб тадбирсиз, лоқайд ки-
шилардан яхшидир”, деган бобомиз Амир Темур. Ушбу ҳикматни 
тадбиркорлик йўлимда дастуриламал қилиб олганман. 

Бугунги кунда қўшилган қиймат солиғининг узлуксиз занжири-

ни яратиш бўйича ислоҳотлар са-
мараси тез орада кўриняпти. Эъти-
бор беринг, тадбиркорларга олдин 
бундай шароит бўлмаган. Иқтисо-
дий зоналар иштирокчиларига қўшил-
ган қиймат солиғининг ортиқча қисмини 
7 кун ичида қайтариб бериш тартиби жорий 
қилиниши айтиб ўтилди. Шунингдек, тадбиркорларга бир йил-
да ўртача 350 миллиард сўм  қўшилган қиймат солиғини қисқа 
муддатда қайтариб олиш ва айланма маблағларини кўпайтириш 
имконияти берилмоқда. Қувонарлиси, қишлоқ хўжалиги ерлари-
ни олишда “Бу ерни олишга ким энг кўп ҳақли?” тамойили қўлла-
нилиши эса адолатни мустаҳкамлаш ва коррупциянинг олдини 
олишга ёрдам беради.

Улуғбек МИРЗАЕВ,
“Technologies of real time” МЧЖ 
раҳбари:
– Ўзбекистон – Сингапур қўшма 

корхонаси 2015 йилда ташкил қилин-
ган бўлиб, темир хом ашёсидан тайёр 
автомобилнинг ҳаракатланувчи қисм-
лари (шасси) ишлаб чиқаради. Корхо-
намиз Ўзбекистон Республикасидаги 
“Chevrolet” ва “Ravon”, Россия Федера-
циясидаги “Lada”, Жанубий Кореядаги 
“Hyundai”, “Kia”, Япониядаги “Toyota”, 
шунингдек,  400 хилга яқин хориж ав-
томашиналарининг эҳтиёт қисмлари-
ни “TRT” товар белгиси остида ишлаб 
чиқариб, нафақат Республикамизда, 
балки Россия Федерацияси, Украи-
на, БАА (Дубай), Беларусь, Тожикис-
тон, Қирғизистон ва Қозоғистон Рес-
публикасига экспорт қилмокда. 

Бугунги кунда давлатимизнинг қиш-
лоқ жойларига саноатни олиб кириш 
ва ушбу жой аҳолисини иш билан таъ-
минлаш борасидаги сиёсатини ино-
батга олиб, корхонамизни Зангиота ту-
манидаги Қуёшли қишлоғига кўчирдик. 
Ҳозирги кунда маҳаллий аҳолининг 
200 га яқини иш билан таъминланди. 

Корхонамиз йилдан йилга экспорт 
салоҳиятини оширмоқда. 2021 йил-
нинг шу кунигача 1 миллион 400 минг 
АҚШ долларилик маҳсулот экспорт 
қилинди. Учрашувда давлатимиз раҳ-
барининг тадбиркорликни ривожлан-
тириш бўйича 7 та йўналишда ўзла-
ри ўқиб эшиттирган имтиёзларидан 
руҳланиб, келажакда корхонамизни 
янада кенгайтириш, иш ўринларини 
кўпайтириш, экспорт ҳажмини ошириш 
бўйича режалар туздик.

– Иш фаолиятимни банк соҳасида бош-
лаб, кейинчалик салқин ичимликлар ишлаб 
чиқарувчи компанияга молия менежери 
лавозимига қабул қилинганман. Ҳозирда  

 мазкур компаниянинг бош директориман.
Президентимиз тадбиркорлар билан бўл-

ган учрашувда бизнинг компаниямизни ҳам 
эътироф этдилар. Бу бутун жамоамиз учун 
жуда шарафли. Энг муҳими, учрашувда тад-
биркорларни қийнаб келаётган барча муам-
моларга тўхталиб, ҳар бирига ечим топиб 
бердилар. 

 “Кейинги 3-4 йилда тадбиркор учун кредит 
ва субсидия олиш, лицензия, кўчмас мулк ва 
ресурсларга эга бўлиш, экспорт каби масала-
ларда кўплаб янги-янги имконият ва шароит-
ларни яратдик. Ортиқча текширишлар, нақд 
пул, валюта ва хом ашё бўйича мавжуд чек-

ловлар, тўсиқ ва ғовларнинг кўпига барҳам 
берилди”, дея таъкидлади давлатимиз раҳ-
бари. 

Дарҳақиқат, фаолиятимиз давомида 
 валюта айирбошлаш ва кўплаб бошқа муам-
моларга дуч келардик. Улар ривожланиши-
миз учун тўсиқ бўларди. Эндиликда нафақат 
биз, балки бошқа катта-кичик тадбиркорлар 
эмин-эркин, ҳеч қандай бюрократик тўсиқлар-
дан чўчимай ишлаши учун барча шароитлар 
яратиб берилмоқда.  

Очиғи, юзлаб тадбиркорлар орасидан 
“Энг кўп иш жойлари яратган тадбиркор” си-
фатида эътироф этилишимизни кутмагандик. 

Демак, ишлаётганимиз кўринибди. Бу рағбат-
дан руҳланиб, келгусида мингга яқин аҳоли 
бандлигини таъминлаш борасидаги ҳаракат-
ни аллақачон бошлаб юбордик. 

Ҳозирги кунда компаниямизда 600 га яқин 
ишчи-ходим меҳнат қилади. Яқинда фаоли-
ятимизни кенгайтириш мақсадида Италия-
дан замонавий жиҳозлар олиб келяпмиз. Бу 
яна янги иш ўринлари, дегани. Ўйлаб қўйган  
лойиҳаларимиз кўп. Давлатимиз шундай қўл-
лаб-қувватлаб турса, уларни бирин-кетин 
амалга оширамиз. 

“Тошкент ҳақиқати” мухбирлари
ёзиб олди

Рустамбек НАЗИРБЕКОВ, 
“Navruz international corp” МЧЖ раҳбари:

"ФИДОЙИ  ТАДБИРКОРЛАРНИ

БИЗ ДОИМО БОШИМИЗГА К¡ТАРАМИЗ!"
Ҳикматулла РАХМЕТОВ,
“East mining invest” МЧЖ раҳбари:

Шокир ҲАЙДАРОВ,
“Green agro food” МЧЖ раҳбари:

Йиғилишни 10-Тошкент вилояти округ 
сайлов комиссияси раиси Маҳмуджон 
Болтабоев бошқарди.

Маълумки, Сайлов кодекси талабла-
рига мувофиқ округ сайлов комиссияси 
сайлов участкаларини тузиш ва жиҳоз-
лаш ишларини,  сайлов комиссиялари 
фаолиятини ташкил этиш масалаларини 
мувофиқлаштиради ва жараёнда бево-
сита амалий ёрдам кўрсатади.  Бу бо-
радаги ишларни сифатли ташкил этиш 
учун йиғилишда округ сайлов комиссия-
лари аъзолари томонидан фикрлар ал-
машилди.

Қайд этиш лозимки, Ўзбекистон Респуб-

ликаси Сайлов кодексининг 10-моддасига 
тўлиқ риоя қилган ҳолда вилоятдаги 7 та 
шаҳар ва 15 та туман ҳокимларининг тегиш-
ли тақдимномаси олинди. Хусусан, ҳар 

бир туман-шаҳар ҳокимларининг жамоат-
чилик бўйича маслаҳатчилари томонидан 

жойларда амалга 
оширилган ишлар, 
тайёргарлик жара-
ёнлари ва мавжуд 
муаммоларни барта-
раф қилиш юзасидан 

зарур вазифалар белгиланди.
Таъкидланганидек, ҳар бир 

участкада  сайловчиларга қулай-
лик яратиш, улар сонининг камида 
20 нафар ва кўпи билан 3 минг нафар-
дан ошмаган ҳолда бўлишига алоҳида 
эътибор қаратилди. 

Шундан келиб чиқиб, Тошкент вилоя-

ти бўйича жами 988 та сайлов участкаси 
ташкил этилди. 

Вилоят бўйича 988 та сайлов участка-
сида жами сайловчилар сони 1 миллион 
877 минг 107 нафарни ташкил этмоқда.

Йиғилишда Марказий сайлов комис-
сиясининг тегишли қарорига асосан жа-
моатчиликнинг обрў-эътиборли вакил-

лари орасидан танланган округ сайлов 
комиссиясининг аъзоларига гувоҳнома-
лар топширилди. 

Шунингдек, округ сайлов комиссия си 
ҳузурида матбуот маркази ташкил эти-
либ, аъзолари тасдиқланди.

Матбуот маркази томонидан ташкил 
этилган  матбуот анжумани давомида 
округ сайлов комиссияси раиси М.Болта-
боев ва комиссия аъзолари журналист-
ларни қизиқтирган саволларга жавоб 
беришди.

Ўз мухбиримиз

Ўзбекистон Республикаси Президенти сайловини ўтказувчи 10-Тошкент 
вилояти округ сайлов комиссиясининг навбатдаги йиғилишида жойлар-

да сайлов участкаларини тузиш, чегаралари ва сайловчилар сонини тасдиқлаш 
тўғрисидаги масала кўриб чиқилди.

БУНЁДКОРЛИКДА
ЯНГИ ИМКОНИЯТЛАР

Ушбу конституциявий қоидалар асо-
сида 2019 йил 26 июнда мамлакатимизда 
сайлов жараёнларини ҳуқуқий тартибга 
солувчи Ўзбекистон Республикасининг 
Сайлов кодекси қабул қилинди. Маз-
кур ҳужжатда сайлов тизими, сайлаш ва 
сайланиш ҳуқуқи, сайловларни ташкил 
этиш, ўтказиш, овоз бериш натижаларини 
аниқлаш, сайлов ҳуқуқининг кафолатла-
ри, сайловларни молиялаштириш ва шу 
каби ўта муҳим масалаларни ҳуқуқий тар-
тибга солиш мезонлари белгиланди.

Миллий сайлов қонунчилигимиз на-
фақат умумтан олинган халқаро сайлов 
стандартлари талабларига мос келади, 
балки у хорижий мамлакатлар сайлов қо-
нунчилигидан бир қатор афзал жиҳатлари 
билан ажралиб туради. Миллий сайлов 

қонунчилигимизнинг 
хорижий мамлакат-
лар сайлов қонунчи-
лигидан бир қатор 
афзал томонларини 

қуйидагиларда кўриш мумкин: биринчи-
дан, мамлакатимизда барча сайлов ва ре-
ферендумларни ташкил этиш ва ўтказиш 

мустақил орган, яъни Марказий сайлов 
комиссияси томонидан амалга оширила-
ди; иккинчидан, сайлов қонунчилигимиз-
га биноан Қонунчилик палатасининг бир 
юз эллик депутати тўғридан-тўғри сайлов 
ҳуқуқи асосида яширин овоз бериш йўли 
билан сайланади, яъни сайловчилар бе-
восита депутатликка номзодга овоз бе-

ришади ва унинг натижасида Ўзбекистон 
Рес публикаси Олий Мажлис Қонунчилик 
палатаси депутати сайланади. Айрим 
мамлакатларда эса парламент аъзола-
ри бевосита фуқаролар томонидан эмас, 
сайловчилар сайлаган вакиллар томони-
дан сайланади; учинчидан, мамлакатимиз 
сайлов қонунчилигининг афзал томонидан 

яна бири шундаки, унда ўтказиладиган 
сайловларнинг аниқ даврий муддати Ўзбе-
кистон Республикасининг Конституцияси 
билан мус таҳкамланган.

Хулоса қилиб айтиш мумкинки, 
Ўзбекис тон Республикасининг сайлов қо-
нунчилиги ва улар асосида ўтказиладиган 
сайловлар барча халқаро сайлов ҳужжат-

лари ва стандартлари талабларига тўла 
мос келади. Мамлакатимиз сайлов қонун-
чилиги халқаро ҳуқуқнинг умумтан олин-
ган қоидалари, ривож ланган демократик 
давлатларнинг илғор тажрибаси ва халқи-
мизнинг миллий менталитетини ўзида му-
жассам этиб, у сайловларни очиқ, холис, 
эркин, адолатли ўтказилишини, фуқаро-

ларга давлат ишларини бошқаришда бе-
восита ёки билвосита иштирок этишини 
таъминлашга хизмат қилади.

Муҳаммади УСМОНОВ,
Ўзбекистон Республикаси

Жамоат хавфсизлиги
университети профессори,

юридик фанлари доктори

Лот № Ҳудуд Қишлоқ аҳоли 
пункти номи

Квартира 
сони

5 қаватли бир подъездли 20 
квартирали 2-3 хонали уйлар

Тўққиз қаватли икки 
подъездли 48 квартирали 1, 2 

ва 3 хонали уйлар

Таклифларни 
топширишнинг 
охирги муддати

сони квар-
тира

уй рақа-
ми сони квар-

тира
уй рақа-

ми
376 Бўка Янги ҳаёт 20 1 20 1-1 1 48 1-1 06.09.2021 йил, 11:00
392 Юқори Чирчиқ Миробод 48 1 48 1-1 06.09.2021 йил, 11:00
393 Юқори Чирчиқ Миробод 48 1 48 1-2 06.09.2021 йил, 11:00
394 Юқори Чирчиқ Миробод 48 1 48 1-3 06.09.2021 йил, 11:00
395 Юқори Чирчиқ Миробод 48 1 48 1-4 06.09.2021 йил, 11:00
396 Юқори Чирчиқ Миробод 48 1 48 1-5 06.09.2021 йил, 11:30
397 Юқори Чирчиқ Миробод 48 1 48 1-6 06.09.2021 йил, 11:30
398 Юқори Чирчиқ Миробод 48 1 48 1-7 06.09.2021 йил, 11:30
399 Янгийўл Аҳил 20 1 20 1-1 06.09.2021 йил, 11:30
400 Янгийўл Аҳил 20 1 20 1-2 06.09.2021 йил, 11:30

Тошкент вилояти қурилишда тан-
лов савдоларини ташкил этиш кон-
салтинг маркази маълум қилади: 
«Тошкент ҳақиқати» газетасининг 
2021 йил 28 июлдаги № 57 (13410) со-
нида берилган эълондаги 2021 йилда 
қишлоқ жойларда янгиланган намуна-
вий лойиҳалар бўйича арзон уй-жой-
лар қурилиши учун пудрат ташкилот-
ларини танлаш юзасидан тендер сав-

долари №2021-05 сонли эълондаги 
Тошкент вилояти, Бўка тумани, Янги-
боғ массивидаги № 376-лот ва Юқори 
Чирчиқ тумани, Миробод массивидаги  
№ 392-393-394-395-396-397-398-лот-
лар ҳамда Янгийўл тумани, Аҳил мас-
сивидаги № 399-400 лотлар бўйича 
таклифларни топширишнинг охирги 
муддатида «2021 йил 24 август»га-
ча талабгорлар томонидан тендер 

таклифларини ўз вақтида тайёрлай 
олмаганлиги сабабли таклифлар-
ни топшириш муддатини узайтириш 
тўғрисидаги мурожаатига асосан Тош-
кент вилояти Юқори Чирчиқ ва Ян-
гийўл туманлари бўйича таклифлар-
ни топширишнинг охирги муддатини 
«2021 йил 24 август»дан «2021 йил 6 
сентябрь»гача узайтирилганини маъ-
лум қиламиз. Шунингдек, 376-лотда 

техник сабабларга кўра массив номи 
нотўғри кетгани сабабли жадвалнинг 
Қишлоқ аҳоли пункти номи усту-
нидаги Янгибоғ массиви Янги ҳаёт 
массиви деб ўқилсин. Туманларнинг 
таклифларни топшириш соатлари 
11:00га ўзгарганлигини маълум қила-
миз. Муддати узайтирилган лотлар 
рўйхати қуйидаги жадвалда келтирил-
ган.

Ўзбекистон Республикаси Президентининг 2021 йил 
11 мартдаги “Бозор тамойилларига асосланган ипотека 
кредитларини ажратиш  орқали аҳолини уй-жой билан 

таъминлашга оид қўшимча чора-тадбирлар тўғрисида”ги 
ПФ-6186-сонли фармони ижроси юзасидан қишлоқ жойларда 
аҳолининг кенг қатламларини замонавий ва шинам уй-жой 

билан таъминлаш мақсадида:
“Қишлоқ қурилиш инвест” масъулияти чекланган жамияти инжиниринг 

компанияси 2021 йилда Осиё тараққиёт банки иштирокида қишлоқ жойларда 
янгиланган намунавий лойиҳалар бўйича арзон уй-жойлар қурилиши учун пудрат 
ташкилотларини танлаш юзасидан тендер савдоларини эълон қилади № 2021-05

ҲУРМАТЛИ
ТАДБИРКОРЛАР!

“Микрокредитбанк” АТБ
Ғазалкент  филиали
биносининг олди томони кўчасини 
асфальт-бетон қилиш мақсадида

2021 йил 26 август соат 16:00 да
Тошкент вилояти,  Бўстонлиқ тумани, 
Ғазалкент шаҳри, Бўстонлиқ кўчасида 

жойлашган филиал биносида

Тошкент вилояти, Чиноз туманидаги 11-сонли умумий 
ўрта таълим мактаби томонидан 2019 йилда Ашимова Умида 
Олимжон қизига берилган UM № 0629981 серияли шаҳодатно-
ма йўқолганлиги сабабли

БЕКОР ҚИЛИНАДИ.

Тошкент шаҳри,  Юнусобод туманидаги 302-сонли умумтаъ-
лим мактаби томонидан 2018 йилда Олимова Зарина Хуснид-
диновна номига берилган  UN 8609873 рақамли шаҳодатнома 
йўқолганлиги сабабли

БЕКОР ҚИЛИНАДИ.

Тошкент ирригация ва қишлоқ хўжалиги механизациялаш 
инженерлари институти томонидан 2003 йилда Нишанов Шер-
зод Искандерович номига берилган В № 107220 (рўйхат рақа-
ми 53373) рақамли диплом йўқолганлиги сабабли

БЕКОР ҚИЛИНАДИ.

Представительство «ROHULLAH MAHMODI LTD» (ИНН 
207302246) ликвидируется в связи с окончанием срока  аккре-
дитации с  16 августа 2021 года. 

Основание – Уведомление  о  прекращении деятельности  
представительства на территории  Республики Узбекистан № 
05-23-1-08597 от 19 августа 2021 года Министерства Инвести-
ций и внешней торговли Республики Узбекистан.

ТЕНДЕР ЎТКАЗИЛАДИ.

Тендерда иштирок этиш 

истаги бўлган корхоналар 

таклиф билан 

келишлари мумкин.

“ЖЭК” ЎРНИГА “БСК”
Қай бири афзал?

Жорий йилнинг март ойида таш-
кил этилган диспетчерлик бўлими-
нинг 1055 қисқа ишонч телефонига 
шу кунгача 2 минг 162 та мурожаат 
бўлган, уларнинг ҳар бири тегишли 
тартибда масъул ташкилотларга 
йўналтирилган. Мурожаатларнинг 
65 фоизи электр энергияси, 10 
 фоизи ичимлик суви, 15 фоизи та-
биий газ, 5 фоизи эса коммунал ма-
салалар бўйича бўлган.

– Келиб тушаётган мурожаатлар 
тегишли тартибда ҳудудлардаги 
соҳага алоқадор мутасадди таш-
килотларга йўналтирилади, – дей-
ди диспетчерлик хизмати бошлиғи 
Дос тон Алиохунов. – Сўнгра марка-
зий авария диспетчерлик хизмати 
мутахассисларидан иборат ишчи 
гуруҳ мурожаат келиб тушган ҳудуд-
даги носозликни бартараф этади. 
Бундан ташқари, 1055 диспетчерлик 
хизматининг телеграмм гуруҳи ҳам 
ташкил этилган. Фуқаролар комму-
нал масалалар бўйича ўз мурожаат-
ларини йўллашлари мумкин. 

Иштирокчиларнинг ке йинги ман-
зили Чирчиқ шаҳридаги Амир Темур 
номли маҳалла бўлди. Маҳалла-

даги “Маданият” кўчаси атрофида 
жойлашган кўп қаватли уйларда 
таъмирлаш, унга туташ жойларда 
кенг қамровли бунёдкорлик ишлари 
олиб борилмоқда.

– Ҳудуддаги ноқонуний қурилма-
лар бузиб ташланиб, ён-атроф обо-
донлаштирилмоқда, – дейди шаҳар 
уй-жой коммунал хизмат кўрсатиш 
бўлими бош мутахассиси Сардор 
Саматов. – Режа бўйича вилоят 
ҳокимлиги томонидан 5 миллиард 
сўм маблағ ажратилган бўлиб, кўп 
қаватли уйлар мукаммал таъмир-
ланади. Янги болалар майдончаси 
ва автотураргоҳ ҳам барпо қилини-
ши кўзда тутилган. Бу ишлар мус-
тақиллигимизнинг 30 йиллик байра-
мигача якунланади.

Шунингдек, журналистлар шаҳар-
даги “Юбилейная” қозонхонасини 
модернизация ва реконструкция қи-
лиш ишлари билан танишишди. Қо-
зонхонада мутахассислар томонидан 
амалга оширилаётган ишлар юзаси-
дан атрофлича маълумот берилди. 
Хусусан, Чирчиқ шаҳрининг иссиқлик 
тизимини ривожлантириш мақсадида 
Ўзбекистон Республикаси ва Жаҳон 

Банки ўртасида келишув тасдиқлан-
ган. Унга кўра, Андижон, Чирчиқ, Бу-
хоро, Самарқанд ва Тошкент шаҳар-
лари ТЦ-8, яъни пилот зоналари дея 
танланган. Ҳозир қозонхонада қури-
лиш-монтаж ишлари амалга оширил-
моқда.

Лойиҳанинг биринчи босқичида 
қозонхона биноси модернизация қи-
линади, 3 та қозон ва ёрдамчи уску-
налар ўрнатилади, 2 километр ис-
сиқлик тармоқлари алмаштирилади. 
13 та (872 хонадон) кўп қаватли уй-
нинг ички тизимлари қайта тикланиб, 
13 та индивидуал иссиқлик пункт-
лари (ИТП), 2 та ижтимоий соҳа 
объект и га 2 та индивидуал иссиқ-

лик пункти (ИТП) ўрнатилади.
– Мазкур қозонхона ишга туш-

ганидан кейин 8 та маҳалладаги 
100 дан ортиқ кўп қаватли уй, 28 та 
ижтимоий соҳа объектини иссиқлик 
билан таъминлайди, – дейди вило-
ят "Иссиқлик манбаи" ишлаб чиқа-
риш бошқармаси бошлиғи Ойбек 
Очилов. – Эътиборлиси, иситиш 
қозонлари йирик ҳажмда бўлиб, 
биноларга ҳам иссиқлик етказишга 
ёрдам беради. Эски қозонхонада 
кўп энергия сарфланар, хавфсизлик 
жиҳатлари талабга жавоб бермас 
эди. Эндиликда замонавий жиҳоз-
лар ўрнатилганидан кейин қарийб 
60 фоиз газ сарфи тежаляпти.

– Бошқарув сервис компанияла-
рининг ташкил этилиши бир вақтлар 
юзага келган уй-жойга хизмат кўр-
сатиш, иссиқлик ва ичимлик суви 
таъминоти юзасидан келиб тушган 
аҳоли эътирозларига чек қўймоқда, 
– дейди вилоят Уй-жой коммунал 
хизмат кўрсатиш бошқармаси бош-
лиғи Шамсиддин Маннопов. – Жум-
ладан, Чирчиқ шаҳрида ташкил 
этилган “Мумтоз Сервис Чирчиқ 
шаҳар” бошқарув сервис компания-
си кейинги йилларда аҳолининг 
яшаш шароитларини яхшилаш, кўп 
квартирали уйларни бошқариш, ис-
сиқлик ва ичимлик сув таъминоти 
борасидаги ишларни тизимли йўлга 
қўйган.

Мазкур бошқарув сервис компа-
нияси шаҳардаги 71 та кўп кварти-
рали уйга коммунал хизматлар кўр-
сатиб келади. Бунинг учун 31 нафар 
малакали мутахассис, махсус авто-
транспорт воситалари, асбоб-уску-
налар жалб қилинган.

Эътиборлиси, мазкур амалиёт 
нафақат аҳоли учун, балки кўп йил-
лар тизимда фаолият кўрсатаётган 
ташкилотларга ҳам анча қулайлик 
яратди.

Компания таъсисчиси Гулно-
ра Отажонованинг таъкидлашича, 
айни вақтда аҳолига 30 турдаги 
сервис хизматлари кўрсатилади. 
Шундан 10 таси мажбурий санитар 

техник талаблар асосида. Охирги 
20 йил ичида бу жойларда иссиқлик 
таъминоти тизимли амалга оширил-
маган. Вилоят ҳокимининг амалий 
ёрдами билан бу борадаги ишлар 
тартибга келтирилмоқда. Келгусида 
бошқарув сервис компанияси орқа-
ли вилоятнинг бошқа туманларида 
ҳам аҳолига малакали хизмат кўр-
сатишни кўзлашган.

Бир сўз билан айтганда, вилоят-
да бир вақтлар халқ тилида "ЖЭК" 
деб аталмиш "ташкилот" ўрнида 
ишда ҳам, сифатда ҳам пешқадам-
лик қила оладиган бошқарув сервис 
компаниялари кенг қулоч ёзмоқда.

Пресс-тур давомида иштирок-
чилар ўзларини қизиқтирган савол-
ларга жавоб олишди.

Нигора ЎРОЛОВА,
/Тошкент ҳақиқати/

Аброр ЭСОНОВ олган суратлар

Эълонлар

Истиқлолимизнинг

Янги Ўзбекистонда эркин ва
фаровон яшайлик!

"О®ангарон де®‡он
бозори" МЧЖ

Доимо юртимиз тинч, осмони-
миз мусаффо б´лсин!

Хонадонларимиздан файз-барака, 
дастурхонларимиздан т´кин-сочин-
лик аримасин!

30 йиллиги билан
самимий  қутлайди!

жамоаси  халқимизни энг улуғ,
энг азиз байрам –

Мустаºиллигимизнинг

"Олмалиқ кон-металлургия
комбинати"  АЖ

касаба уюшмаси
қўмитаси

барча юртдошларимизни

Барча эзгу ва улуғвор ниятларимиз рўёби 
умримизни безасин, азизлар!

Озод ва обод Ўзбекистонимизда
шодиёна кунлар кўпаяверсин!

билан
табриклайди!

30йиллиги

“Бўкамахсуссувпудрат” МЧЖ
жамоаси ватандошларимизни мамлакатимиз

Муста³иллигининг 30 йиллиги
билан  муборакбод  этади!

Юртимиз бўйлаб байрам шукуҳи кезиб юрган айни лаҳзаларда 
барчангизга мустаҳкам соғлиқ, бахт-саодат, амалга ошираётган 
эзгу ишларингизда муваффақиятлар тилайди!

Табриклар


